
GOUVÈNÈ CUOMO SIYEN PWOJÈ-LWA POU ASIRE YO BAY DRAPO KI BESE A DEMI-MA YO POU 

SELEBRE SÒLDA KI TONBE YO POU MANM FANMI YO 

 

Jodi a, Gouvènè Andrew M. Cuomo te anonse li te siyen pwojè-lwa pou asire yo prezante drapo ki bese a 

demi-ma nan Kapitòl Eta a nan lonè yon sòlda ki tonbe yo ba manm fanmi sòlda ki mouri a. 

 

Gouvènè Cuomo di konsa, “Pandan n ap bay lonè pou sèvis tout moun ki te sèvi Jounen Veteran sa a, 

mwen fyè pou siyen pwojè-lwa sa a pou bay senbòl sa a k ap dire lontan an pou fanmi moun ki te fè 

dènye sakrifis la pou pwoteje libète nou. Eta New York selebre sòlda ki tonbe yo lè nou bese drapo ki 

flote anlè Kapitòl Eta New York a demi-ma, epi lè nou bay drapo sa yo pou manm fanmi ewo nou yo, n 

ap ede bay lonè pou memwa ak kouraj yo. Mwen di mèsi pou moun ki sipòte pwojè-lwa pou travay yo 

sou lwa enpòtan sa a.” 

 

Dapre nouvo lwa a (S.5805/A.8039), Divizyon Afè Militè ak Naval pral kreye “Lt. Colonel Todd Clark 

Memorial Flag Presentation Program,” kote si yon Gouvènè bay lòd pou drapo Etazini ak drapo New 

York bese a demi-ma, pou bay lonè pou yon manm fòs lame, fanmi sòlda ki tonbe a ap resevwa drapo a 

san yo pa peye lajan. Lyetnan Kolonèl Clark, yon moun ki te fèt nan Guilderland, se te yon veteran 17 

ane nan Fòs Lame Etazini lè yo te touye li nan dat 8 jwen 2013 nan Afganistan. Nouvo lwa a ap anvigè 

imedyatman. 

 

Senatè Hugh T. Farley di konsa “Pwojè-lwa sa a reprezante yon ti temwayaj apresyasyon Eta New York 

pou sèvis ak sakrifis pèsonèl fòs lame nou yo ak fanmi yo fè. Mwen te kontan pou travay avèk fanmi 

Clark, ki te pote zafè sa a nan atansyon mwen, epi mwen di Gouvènè Cuomo mèsi pou sipò li pou mezi 

rekonesans sa a pou sòlda nou yo ki tonbe.” 

 

Manm Asanble Patricia Fahy di konsa, “Se yon vrè privilèj pou mwen te sipòte kreyasyon pwogram 

drapo sa a tou pou bay lonè pou dènye sakrifis Lyetnan Kolonèl Clark, epi mwen gen rekonesans pou 

Gouvènè Cuomo pou sipò li bay pou pwojè-lwa sa a. Sa a se yon ti temwayaj rekonesans dirab pou fanmi 

veteran ki tonbe yo tankou Lyetnan Kolonèl Clark ak tout sa ki te fè dènye sakrifis nan sèvis la pou gwo 

peyi nou an.” 

 



 

Haitian Creole 

Gouvènè a te siyen tou pwojè-lwa sa yo ki deziyen kèk pòsyon nan otowout Eta New York pou bay lonè 

pou sòlda ki tonbe yo: 

 

Davenport Veterans of Foreign Wars Memorial Highway (S.3765-A / A.5579-A): Nouvo lwa sa a pral 

deziyen State Route 23 nan Konte Delaware ant limit lès ak lwès Vilaj Davenport kòm “Davenport 

Veterans of Foreign Wars Memorial Highway.” Deziyasyon an ap fè toujou sonje dènye manm VFW Post 

#487 ki te mouri epi ki te sèvi nan peyi Kore, epi ki te batay nan Dezyèm Gè Mondyal la, ak anpil veteran 

k ap viv nan Vilaj Davenport.  

 

Memorial Highway (S.3781-A / A.6452-A) Veteran Konte Saratoga: Nouvo lwa sa a pral deziyen yon 

pòsyon State Route 4 nan Vilaj Schuylerville (Vilaj Saratoga), epi l ap kontinye nan sid pou pase nan 

Saratoga National Cemetery ak Saratoga Battlefield nan Vilaj Stillwater andedan Vil Mechanicville, epi l 

ap kontinye nan Vilaj Waterford, pou fini nan liy Konte Saratoga nan Waterford, kòm “Saratoga County 

Veterans’ Memorial Highway.” Pwojè-lwa sa a ta ogmante viziblite koridò istorik la nan Konte Saratoga 

ki te pozisyon Batay Saratoga. Li ta nan avantaj Saratoga National Cemetery ak NYS Military Museum 

tou. 

 

Genesee and Orleans Veterans’ Memorial Highway (S.3795-A / A.4850-A): Nouvo lwa sa a pral deziyen 

yon pòsyon State Route 98, k ap kòmanse nan pwent nò nan Vilaj Carlton, Konte Orleans, epi l ap fini 

nan pwent sid nan Vilaj Alexander, Konte Genesee, kòm “Genesee and Orleans Veterans’ Memorial 

Highway.” Deziyasyon pòsyon Route 98 sa a se yon lonè ki adapte pou gason ak fanm fòs lame ki te 

defann lavi anpil milyon Ameriken san yo pa t panse a tèt pa yo. 

 

Hancock Veterans Memorial Highway (S.4360-B / A.6823-B): Nouvo lwa sa a pral deziyen yon pòsyon 

State Route 97 la depi nan limit Vilaj Hancock pou rive nan liy Delaware/Konte Sullivan kòm “Hancock 

Veterans Memorial Highway.” Vilaj Hancock te pèdi de gason fòs lame nan Lagè Irak la, ak lòt gason fòs 

lame nan lagè ak konfli anvan yo. Pwojè-lwa sa a ta bay lonè pou memwa yo. 

 

Livingston County Veterans Memorial Highway (S.4752 / A.7260): Nouvo lwa sa a pral deziyen yon 

pòsyon State Route 20A, ki kòmanse depi nan lwès I-390 pou rive nan liy Konte Livingston, kòm 

“Livingston County Veterans Memorial Highway.” Pwojè-lwa sa a se yon lonè pou sitwayen Konte 

Livingston ki te sèvi nan Etazini nan konfli ame nasyon nou an. 

